
Anaké boeka beli, oeli soeba kajang djani, tan bina sakadi anak ngoesoe api, goemara pesan marasa panes toer makoedoes, déréng pragat pesoe api. Patoetné matambeh pamidin beliné, arepé tekening ........... Toengkak raosipoené raoeh irika, sawiréh kalangan raceh méménipoené, ngraris ipoen oewoesan mabaos. Nanging ké Ni dee taroena poenika, tan wénten madaging
maras ring manah, kaodjog antoek Mén Soekarsi ri kalaning ngreos pakalihan, santoekan samitan Mén Soekarsiné raoeh toer manggihin ipoen asapoenika, tan pisan weénten magatra sendoe, minab njakitang indiké poenika, Malah ting idepipoené Mén Soekarsi, napi malih sané moeani, misadia pisan patjang noedoek mantoe I Soedana, doeaning ipoen sareng kalihé tan ngrenga ting solah I Soedanané, kalih pianakipoené. Sakéwanten sané kakemit, mangdé sampoen ké ipoen dee taroena, poeroen patjang ngroesak tata krama sadoené, poenika kémaon djaga ipoen pisan. Inggih makawinan raraman Ni Soekarsiné meled pisan patjang mamantoe I Soedana, boja ké antoek betjik solahipoené, oening pisan ipoen matilesang déwék latjoer, kalih oening ipoen nasarin soeka legan idep sami njama braja, miwah njiwita ring goesti, Samalih, jén boeat ring karja, tan mali njandang oedoehang, oening pisan ipoen ningkahang karjané, sané sampoen kapasrah ting ipoen,


MAMADIK.
Sedek raraman Ni Soekarsi loeh moeani negak mapaitoengan, wenten anak moeani ngraochin sareng kalih, sané asiki mapangkoesan Pan Sangga, kanggén njama kelihan antoek ipoen Pan Soekarsi. Sané sikian Pan Moedra, ipahipoen Pan Sangga. Saraoeh-ipoené irika, djoemah Pan Soekarsi, dj agnjogdjog ipoen moenggahan, maranin genah Pan Soekarsiné negak, sinambi makroena.

—,,To apa kitoengang nanang Djantoeké, ngadjak méménné?"

—,,Jé i beli ko teka. Beli teka oeli didja baoe?”

—,,Sing, moela oeli djoemah dja beli mai.”

—,,Nah, dong mara laoetang negak! Maan kénkén pra djoemah édjak makedjang?”

—,,Rahajoe dja adjaniané. Ni Djantoek kidja dadi tra ngenah?"


— ,,lja madagang pianak beliné di pelen."

